
Testament de Madeleine WALLET veuve de Jean de HENNIN le 03.08.1637 
(Archives de l’Etat de Mons, T 224)
La maison de HAYNIN, chapitre 21, les familles de HENNIN 
de Calbreucq, de la Haye, des Pretz et d’Aire.

Page 1

Le iiié jour du mois d’Ao’ l'an 1637 p(rése)nts

les hommes de fiefs de Haynnau soubsignez

comparu en sa personne damoiselle Magdelaine

Wallet vesve de feu le Sr jean de Hennin

bourgeoise de la ville d'Ath et laendroit

estante encore en son bon sens memoire et

entendement considerante et regnant en

elle mesme quil convient tous mo(u)rir et quil

n'estoit chose apres dieu plus certaine que

la morte et riens moins sceu que l'heulre

d'icelle pourquoy estoit chose bonne et

expediance et salutaire a la creature raisonnable

et Xtienne 46 de bonne heure cependant quelle

avoit le temps et opportunité et que raison

honniroit 47 son temps entendement et pensees

(abréviation) ordonner et disposer de son ame corps et biens

ainsi et par la forme et maniere qu'elle

desire quil en soit fait apres son decez …

damoiselle Magdelaine Wallet veullant en

ceste endroit faire son acquit et debvoir affin

que la mort ne la previenne et surprenne

(abréviation) en instance 48 apres avoir prealablement rappelé

et mis au neant tous tels aultres testament

legations et ordonnances qu'auparavant le jour

et datte de ces p(resa)ntes elle auroit et polroit

avoir fait de sa bonne volonte non constrainte

en la p(rése)nce et au tesmoings desdit homes de

Page 2

fiefs fait et passa son testament et ordonnance

de volonté derniere de son ame corps et

aussi de tous ses biens meubles et cattelz 49

que n(ot)re Sr dieu lui avait de sa begnigne

g(loi)re et bonte infinie imparty […] et

presté en ce monde et dont elle luy en

rendoit action de grace en la forme et maniere

que senss(ui)t

En premier comme fille de n(ot)re mere

Ste eglise desirant vivre perseverer et morir

en la foy Xtienne et catolicque elle recommande

son ame a dieu n(ot)re salvateur supliant tres humble

sa divine clemence que quant le deportement

se fera du corps il lui plaise par sa misericorde

la recepvoir a [… et collocques ...]

au lieu de repos avecq celles des bienheureuses

et pour paier le den(ier) 50 de nature elle laissa

son corps a la terre S(ain)te declarant son intention

et volonté quil suist ensevuely et inhumet 

en laquelle eglise icelle at vollu et voult que

le plus tost que faire se polra apres son trespas

soit chanté et celebré pour le salut de son ame

ung premiere solempude en touttes denation

avecq t(ous) les luminaires competans selon son

estat et qualité,

Item veult et ordonna laditte testatrisse

que pour le salut de son ame soit dit et

celebres au plustost que faire se polra

apres sondit trespas voire deux mois apres

si faire se peult demÿ […] de messes.

Item ordonna ladite testatresse que ses

leailes debtes soient payées et satisfaictes

et ses torts fais rendus et restitués et ce

plainement si avant qu il en apparera a ses

executeurs cy apres nom(m)éz.

Item ordonna laditte testatresse a l hospital

de la Magdelaine de cette ville d'Ath la som(m)e

de cincquante livres tour(no)y

Item aux pauvres orphelins de ceste ville

quarante livres t(ourno)y

A l'escolle dominicalle la some de trente

livres t(ourno)y

Aux recollets d'icelle ville a la charge

de celebrer un service la somme de cincquante

livres t(ourno)y

Aux capucins trente livres tourn(o)y

aux pauvres mesnaiges la somme de

soixante livres t(ourno)y

Item veult et ordonne laditte testatresse

que luy soit dit et celebre durant le terme

de cincq ans ung obit par ch(ac)un an priant …

pour son ame de son feu marit que de ses

parens et amis trespassez.

Et tout le surplus residu et ramannant 51 de

ses aultres biens meubles joyaulx et cattelz 52

qui se trouvera apres son trespas laditte

testatresse a donné et donne et veult quilz

soient competent et appartiennent aux Srs

Jean Baptiste et Charles de Hennin ses deux

filz pour eulx et leurs hoirs a tousiours, et

ce a tiltre d'instituon et heredite le tout po(ur)

tenir cotte et ligne hors du jude surplus

sera prins la somme de quatre cens livres

tourn(o)y une fois qu elle donne en semblable

d'instituon heredite et legitime que

polroient pretendre et demander Jacques

Franchois et Izabelle du Mont enffant de

feue Da(mois)ele Catherine de Hennin sa fille vivant

épouse a Lois du Mont declarant ne donner

audit Jacques Franchois et Izabelle du Mont

plus grande somme en consideration d amities

avanches faites par ledit feu Jean de

Hennin marit de laditte testatresse a

laditte Catherine leur fille s alliant par

mariaige et pour aultres causes et raisons

a ce la monnante 53 et advenant que lesdis

enffans mambours 54 ou aultres en leur noms

voldroient cy apres querrelles et impugner

ce p(rese)nt testament ou aultrement le

debattre soubs pretexte de legitime ou

aultrement elle veult et ordonne que

tout ce qu elle et sondit marit ont

donne a laditte Catherine leur fille

leur fut impute en laditte legitime

et rapporte en laditte succession,

neantmoins pour aultres considerations

et la bonne affection qu'elle portoit a

laditte Izabelle du Mont sa petite fille

icelle ditte testatresse lÿ at donné la

somme de mil livres tourn(o)y une fois a

delivrer lors qu'elle prendra estat de

mariaige […] par icelle testatresse

advenant qu icelle Izabelle du Mont vuedroit

cy apres a impugner cedit p(rese)nt testament

qu icelle soit privee et exclue de laditte
Page 6
donnation de mil livres tourn(o)y a elle faite

laquelle somme de mil livres t(ouno)y debvera

estre delivree ausdit Srs Jean Baptiste

et Charles de Hennin pour la delivrer a

la ditte Izabelle du Mont lors qu'elle

prendra ledit estat de mariaige et non

aultrement

Et quant a Marie Hardy fille Thomas et de

feue da(mois)elle Marie de Hennin au moins que sa

mere auroit este fort beneficiere par son

traite de mariaige icelle l at prive et

exclue du bonÿ de son p(rese)nt testament

Pour lequel testament dons legations et

ordonnances susdittes et ch(ac)une d elles accomp(lir)

de point empoint et mectrre a fin et execution

deue a la meilleure dilligence que faire

se polra apres son trespas laditte testatresse

a denomme choisy et esté a testamenteur

mambours et executeurs […] chers et

bons amis les Srs Jean Marescault et Jacq

Farinart priant bien affectueusement

emprendre le fait et charge du p(rese)nt

testament le tout au cousts et frais de

ses biens et y faire et besongner ottellement

comme ilz voldroient que l’on fait pour

eulx en cas sembl(abl)e dont elle se fyoit et

attendoit bien a eulx que s il y avoit \ quelque / difficultez

ou obscurite au p(rese)nt testament qui ceulx

le polront esclaircir entre eulx au plus

pres dont ils scauront son intention, vers

lesquels elle en at submis et obligé tous

ses biens meubles debtes et cattelz p(rese)nts et

advenir par tout et ne fait a oublier

qu icelle testatresse at retenu povoir

d auctorité tant qu elle sera vivante et que

raisons sens et entendement sera en elle

d icelles ses ordonnances touttes ou en partie

changer croistre diminuer rappeler et

mectre du tout au neant a son bon plaisir

et volonté mais sy icelle decedoit sans en

avoir fait aulcune mutation ou adjonction

elle veult et ordonna que le tout ce

entierement qu'est contenu et declaret

en ce p(rése)nt testament ay(an)t lien et vertu

et qu il soit effectué et accomplÿ come

vray testament et ordonnance de volonté

telle ainsy fait et congneu -------------------

en la ville d Ath les jours mois et an susdis

p(rése)ns lesdis homes de fiefs et la signature de laditte

testatresse tel estoit soubsignez Magdelene

Wallet P de Macqfosse N de Macqfosse

